
Sektor za informisanje/informiranje i dokumentaciju Bosanskohercegovackog auto - moto
kluba (SID BIHAMK) sistematski prikuplja dostupne podatake iz oblasti saobracaja/prometa,
koristeci pri tome sve relevantne izvore sa ciljem pravovremenog i detaljnog
informisanja/informiranja javnosti.

Podaci o saobrac¢ajnim/prometnim nezgodama tokom proglasenog stanja nesrece
prouzorkovane pandemijom korona virusom COVID-19, wuzrocima i posljedicama
saobracajnih/prometnih  nezgoda prikupljeni su od nadleznih MUP-ova (FUP,
kantonalna/zupanijska MUP, MUP RS i MUP Brcko Distrikta) i ostalih institucija iz oblasti
cestovne sigurnosti (Agencija za bezbjednost saobracaja RS).

Vlada Federacije Bosne i Hercegovine (FBiH) proglasila je 16. marta/ozujka 2020. godine
stanje nesrece zbog pojave pandemije koronavirusa - COVID 19, na podrucju entiteta
Federacija BiH. Vanredno stanje u Republici Srpskoj uvedeno je 03.aprila/travnja 2020.
godine.

Zbog restriktivnih mjera i zabrana kretanja koje su nakon toga postepeno uvodene na
teritoriji cijele BiH, kao i zatvaranja medudrzavnih granica Sirom Evrope, doslo je do
znacajanog smanjenja saobracaja/prometa na cestama u Bosni i Hercegovini.

U skladu sa prikupljenim statistickim podacima od nadleznih institucija (FMUP, MUP RS,
MUP Brcko Distrikta, MUP kantona, Agencija za bezbjednost saobracaja RS), na
bosanskohercegovackim putevima/cestama u mjesecu martu i aprilu 2020. godine,
dogodilo se ukupno 3531 saobracajnih/prometnih nezgoda, sto je u odnosu na isti period
2019. godine smanjenje od 1831 saobracajnu/prometnu nezgodu ili 33,4%.



U navedenom periodu 2020. godine tokom proglasenja stanja nesre¢e prouzrokovane
korona virusom na bosanskohercegovackim cestama/putevima zivot je izgubilo 29
lica/osoba, dok je u istom periodu u mjesecu martu i aprilu 2019. godine smrtno
stradalo 47 lica/ osoba, Sto izrazeno u postotcima/procentima prikazuje smanjenje od
38,3%. U istom periodu 2020. godine 140 lica/osoba zadobilo teze tjelesne
povrede/ozljede, dok je 2019. godine 231 lica/osoba teze povrijedeno/ozlijedeno, sto
predstavlja smanjenje od 91 lice/osobe ili 40%. Broj lakse povrijedenih/ozlijedenih
lica/osoba je smanjen za 303 lica/osobe ili 26,7% u odnosu na isti dvojemjesecni period
2019. godine.

U tabeli 1. dat je detaljan prikaz ukupnog broja saobracajnih/prometnih nezgoda u BiH i
Distriktu Brcko za period 01.03.- 30.04.2019 odnosu na isti period 2020. godine.

Iz naprijed navedenih ¢injenica, zaklju¢ujemo da je u periodu od 01.03.-30.04.2020.
godine, tokom proglasenja stanja nesrec¢e prouzrokovane korona virusom, doslo do
znacajnog smanjenja ukupnog broja saobrac¢ajnih/prometnih nezgoda, broja poginulih
lica/osoba, kao i teze i lakSe povrijedenih povrijedenih/ozlijedenih lica/osoba, u
odnosu na isti period 2019. godine. Prema navedenim podacima mozemo zakljuciti da se
na podrucju BiH u gore navedenom periodu dnevno dogadalo u prosjeku nesto manje od 58
saobracajnih/prometnih nezgoda.

Na sljede¢em dijagramu dat je prikaz broja poginulih lica/osoba u
saobracajnim/prometnim nezgodama po entitetima/distriktu za period 01.03-30-04-2020.
godine:

Dijagram 1. Graficki prikaz ukupnog broja poginulih lica/osoba u saobracajnim/prometnim
nezgodama po entitetima u periodu 01.03-30-04-2020. godine

Na sljedecem dijagramu dat je wuporedni prikaz broja poginulih lica/osoba u
saobracajnim/prometnim nezgodama u Bosni i Hercegovini za period 01.03-30-04. 2019. i
2020. godine:

Dijagram 1. Graficki prikaz ukupnog broja poginulih lica/osoba u saobracajnim/prometnim
nezgodama u Bosni i Hercegovini u periodu 01.03-30-04.

U sljedecoj tabeli dat je detaljan prikaz saobracajnih/prometnih nezgoda po kantonima u
Federaciji BiH:

Tabela 2. Posljedice saobracéajnih/prometnih nezgoda po kantonima u FBIH za period 01-03. — 30.04. 2019 u
odnosu na isti period 2020. godine.

Iz predhodne tabele mozemo vidjeti da je na podrucju Federacije BiH u periodu 01.03-
30.04.2020 smanjen ukupan broj saobracajnih/prometnih nezgoda u odnosu na isti period
prethodne godine. Registrovano je 2444 saobracajne/prometne nezgode, sto u odnosu na
isti period protekle godine predstavlja smanjenje od 33,4%. Najveéi broj
saobracajnih/prometnih nezgoda na podrucju Federacije BiH tokom mjeseca marta i aprila
2020. godine dogodio se na podrucju Kantona Sarajevo, sa procentualnim uc¢escem od oko
55,7 %. Zatim slijede Zeni¢ko-Dobojski kanton sa procentualnim uces¢em od 14% , te
Tuzlanski kanton sa procentualnim ucescem od oko 13 %. Ukoliko posmatramo kretanje
broja saobradajnih/prometnih nezgoda uocavamo da je broj saobracajnih/prometnih
nezgoda u odnosu na isti period 2019. godine smanjen u svim kantonima.



U saobracajnim/prometnim nezgodama u, na podrucju Federacije BiH u periodu 01.03-
30.04.2020 godine Zivot je izgubilo 21 lice/osobe, sto je za 2 lica/ osobe manje odnosno
9,6% od istog perioda prosle godine. 92 lica/osoba je teze povrijedeno/ozlijedeno sto
predstavlja smanjenje od 20,7% u odnosu na isti period 2019. godine, dok je 573
lica/osoba pretrpjelo lakse tjelesne povrede/ozljede, te je i taj broj smanjen za 148
lica/osoba ili 20,6 %.

Broj stradalih lica/osoba je znatno je poveéan u Kantonu 10 gdje je 5 lica smrtno stradalo,
Sto je za 4 lica/osobe ili 400% vise u odnosu na isti period prosle godine. Zatim slijedi
Zenicko-Dobojski kanton gdje je smrtno stradalo 5 lica/osoba, dok su u istom periodu
prosle godine u saobracajnim/prometnim nezgodama u ovom kantonu Zzivot izgubile 2
lica/osobe.

Posmatrajué¢i navedene podatke jasno je da je broj saobradajnih nezgoda i njihovih
posljedica znacajno manji u periodu mart-april 2020. godine u odnosu na isti period prosle
2019. godine. Medutim, ukoliko uzmemo u obzir obim i frekvenciju cestovnog
saobracaja/prometa ove u odnosu na proslu godinu, koji je prema nasim procjenama zbog
restriktivnih mjera ogranicenja kretanja u cijeloj zemlji bio manji za vise od 80%, mozemo
sa sigurnoscu tvrditi da je broj saobracajih/prometnih nezgoda, kao i broj poginulih i
povrijedenih lica/osoba u odnosu na PGDS znacajno veci.

Uticaj ogranicenja kretanja na promet u drugim drzavama

Pandemija COVID-19 dovela je do znacajnijeg smanjenja obima saobradaja/prometa na
cestama Sirom Europe i svijeta. Prve parcijalne informacije medutim pokazuju oprecne
podatke kad je u pitanju broj saobracajnih/prometnih nezgoda i njihovih fatalnih
posljedica.

Prema podacima Europske komisije za sigurnost saobracaja/prometa (ETSC) u Europi je
zabiljezeno nevideno smanjenje saobracaja/prometa nakon stupanja na snagu ograni¢enja
kretanja prouzrokovana proglasenjem pandemije COVID-19. U nekim zemljama je
saobracaj/promet smanjen i do 85%. Odredeni podaci medutim ukazuju da stopa smrtnosti
na cestama nije opala u istom obimu, dok sa ne nekim lokalitetima cCak i povecala. lako ¢e
se potpunije analize tek raditi u narednom periodu, preliminarni rezultati pokazuju da ima
razloga za zabrinutost.

Trenutno dostupni podaci pokazuju da se broj saobracajnih/prometnih nezgoda u Holandiji
smanjio za 50% nakon uvodenja ograniCenja kretanja, dok podaci o tezini nezgoda i Steti
nisu dostupni.

U Irskoj je uprkos primjeni ograni¢enja kretanja i smanjenju saobracaja/prometa doslo do
povecanja broja saobracajnih/prometnih nezgoda sa smrtnim ishodom na cestama, koji je
svoj vrhunac dostigao u martu/ozujku.

U saveznoj drzavi Viktoriji (Australija) uprkos smanjenom obimu saobracaja i primjeni
mjera ograni¢enog kretanja broj poginulih na cestama ostao je isti.

U meduvremenu, u Italiji su stroga ogranicenja kretanja rezultirala padom smrtnih
slucajeva u saobracajnim nezgodama od 70%. Sli¢no je u Francuskoj i Spaniji gdje su
brojevi stradalih lica/osoba na cestama smanjeni za oko 40%, odnosno 47%.



ETSC - European Transport Safety Counsil (Europska komisija za sigurnost
saobracaja/prometa) navodi kako raste zabrinutost da nesavjesni vozaci iskoriStavaju
prazne ceste za prebrzu voznju u Belgiji, Danskoj, Francuskoj i Velikoj Britaniji. Sluzbeni
podaci Danske pokazuju povecanje brzine od 10%, a slicne informacije dolaze iz policijskih
izvjestaja iz nekih dijelova SAD-a i Australije.



